
сиқилувчанликни ҳисобга олган ҳолда қўллаш мумкин.
Тўйинтирилмаган поток учун: Дарси қонунини қўллаш на-

тижасида хусусий ҳосилали иккинчи тартибли дифференциал 
тенглама ҳосил қилинади.

Маълумки, вақт бирлиги ичида массанинг ўзгариши 
тўйинтирилмаганликни ўзгаришига олиб келади. Узлуксизлик 
тенгламасини:

qdiv

кўринишда оламиз. Тенгламани (13) эгри чизиқли координа-
талардаги кўриниши

вектор кўринишига келтирамиз ва эгри чизиқли координата-
ларда бошланғич қийматларида тез камаяди ва ундан кейин 
асимтопик равишда θ0 га интилади.

Олинган натижалар қуйида келтирилган:

Юқоридаги формулалардан фойдаланган ҳолда тупроқлар 
ғовакликларидаги намлик тарқалиши ҳаракатлари назарияси 
тенгламалар орқали ифодаланган. 

НОВАРИҚЛАР ҚУРИЛИШИ ВА ТАЪМИРЛАНИШИДА 
ҚЎЛЛАНИЛАДИГАН МОСЛАМАЛАР ХУСУСИЯТИ 

Рациональное использование водных ресурсов, совершенствование и разработка новой технологии и технического 
средства для его выполнения, своевременное обеспечение  оросительной водой потребителя в установленном количестве 

является одним из важнейщих вопросов нынещнего дня. Данная статья посвящена вопросам  разработки научно 
обоснованных рекомендаций по эксплуатации приспособлений применяемый в строительстве, ремонтных работах 

лотковых каналов, обкатка и испытание непосредственно на полях на каждом районе предлагаемого приспособления, 
технических требований, рекомендации, а также анализу полученных результатов.

Rational use of water resources, improvement and development of new technology and technical means for its implementation, 
timely provision of irrigation water to the consumer in the prescribed amount is one of the most important issues of the present 

day. This article is devoted to the development of scientifically based recommendations for the operation of fixtures used in 
construction, repair work of flume channels, running in and testing directly in the fields in each area of   the proposed fixture, 

technical requirements, recommendations, as well as analysis of the results obtained.

Кириш. Ўзбекистон Республикаси Президентининг 2019 
йил 9 октябрдаги “Сув ресурсларини бошқариш тизимини яна-
да такомиллаштириш бўйича чора-тадбирлари тўғрисида”ги 
Қарорлари ва 2020 йил 10 июлдаги “Ўзбекистон Республикаси 
сув хўжалигини ривожлантиришнинг 2020-2030 йилларга 
мўлжалланган концепциясини тасдиқлаш тўғрисида”ги фар-

монида, Ўзбекистон Республикаси Президентининг 11.08.2020 
йилдаги “Жиззах ва Сирдарё вилоятларида сув ресурсла-
ридан самарали фойдаланиш ва ерларнинг мелиоратив 
ҳолатини яхшилаш бўйича кечиктириб бўлмайдиган чора-
тадбирлар тўғрисида” ги қарорида ҳамда мазкур фаолиятга 
тегишли бошқа меъёрий-ҳуқуқий ҳужжатларда белгиланган 

вазифаларни амалга оширишга ушбу тадқиқот иши маълум 
даражада хизмат қилади.

Тадқиқот методикаси. Сирдарё ва Жиззах вилоятларида-
ги новариқлардан фойдаланишда охирги беш йилдаги асосий 
кўрсаткичлари бўйича тўпланган статистик маълумотларни 
ўрганиш ва таҳлил қилиш, ишларни ташкил этиш, ишларнинг 
календар режа-графигини тузиш ва зарур моддий-техник ре-
сурсларни аниқлаш, геодезик ўлчашлар технологияси, қуриш 
ва тозалаш машиналари бажарган ишларни ҳисобга олиш. 

Тадқиқот ишининг мақсад ва вазифалари. Ҳукумат 
дастурига киритилган Сирдарё ва Жиззах вилоятлари-
даги новариқлар қурилиши ва реконструкцияси билан 
боғлиқ бўлган тадбирларнинг ечими бўйича ЛР русумдаги 
новариқларини қуриш, таъмирлаш ишларида қўлланиладиган 
мосламани ишлатиш бўйича илмий асосланган тавсиялар 
ишлаб чиқиш ҳозирги куннинг долзарб вазифаларидан бири 
бўлиб, Лр русумдаги новариқларини қуриш, таъмирлаш иш-
ларида қўлланиладиган мосламани ишлатиш бўйича илмий 
асосланган тавсиялар ишлаб чиқишдан иборат.

Тадқиқот объекти сифатида Сирдарё ва Жиззах вилоят-
ларидаги новариқ тизимлари қабул қилинган. Сирдарё ва 
Жиззах вилоятларидаги новариқларнинг қурилиши (монтаж 
ва демонтаж) ҳамда реконструкцияси учун механизациялаш-
ган усулни танлаган ҳолда ишларни бажариш лойиҳасини 
ишлаб чиқиш, бунда ушбу объект (новариқ) шароитига мақбул 
жавоб берувчи машина ва механизмларни танлаш асосий 
ҳисобланади. Бу танлашга таъсир этувчи асосий омиллар: 
трасса, рельеф, грунтларнинг гранулометрик ва механик 
таркиби, новариқларини (лоток) ташиб келтириш масофаси, 
тушириш, узатиш ва баландлиги, грунт сувлари сатҳи, лойиҳа 
бўйича новариқнинг ўтиш бўйлама профили, трассани тай-
ёрлаш, котлованлар қазиш, тўшамалар ётқизиш, тагзамин 
ва устунларни ўрнатиш, бетон ишлари, уланиш жойларини 
беркитиш ва бошқалар.

Новариқни машина ва механизмлар ёрдамида қуриш ва 
реконструкция қилиш учун керак бўладиган машиналарини 
ҳамда мосламаларни танлаш, ишларни ташкил қилиш, 
уларнинг мақбул сонини аниқлаш бўйича илмий асосланган 
тавсиялар ишлаб чиқилади. Сирдарё ва Жиззах вилоятла-
ридаги новариқларнинг қурилиши (монтаж ва демонтаж) 
реконструкцияси ҳамда тозалаш-тиклаш ишларини ташкил 
қилишдан иборат.

Темир-бетон нов каналлар суғориш тизимидаги сувнинг 
исрофини камайишига, Ф.И.К. нинг Е.Ф.К. ошишига имкони-
ят яратади. Новариқ тизимининг қурилиши очиқ каналлар 
қурилишига нисбатан ер ишларининг ҳажмини камайтиради, 
индустриал методларни қўллаш имконини беради. Аммо 
новариқларнинг барча афзалликларига 
қарамасдан таннархи баландлиги ва ишни 
амалга ошириш технологиясининг анча 
мураккаблиги уларни кенг майдонларда 
қўллаш имконини чегаралайди.

Кейинги йилларда параболик қирқимли 
узунлиги 6-8 м. ва чуқурлиги 40-120 
см. ли темирбетон новариқлардан кенг 
фойдаланилмоқда. Новариқнинг учла-
ри силлиқ ва қувурсимон қилинмоқда. 
Новариқнинг силлиқ учлари бир-бирлари 
билан эгар таянч ёрдамида уланади. 
Уланган жойларнинг сув ўтказмаслиги 
новариқлар учларидаги зичлагичлар ёр-
дамида амалга оширилади ва қувур учи-

даги бошқа қистирмалар ёрдамида ҳам амалга оширилади. 
Новариқларнинг таянчлари икки хил вариантларда тайёр-
ланади: Қозиқсимон ва стакан типидаги фундамент билан 
устунли тарзда бўлади (1, а ва 1, б- расмлар). Новариқлар 
таянч плиталарга ва бевосита грунт асосларга ўрнатилади 
(1, в-расм). Қозиқ узунлиги 3-7 м, устунларнинг узунлиги 0,75-
4,75 м. ни ташкил этади. Пойдеворларнинг ўлчамлари планда 
0,6х1,2 дан 1,2х2,1м – гача бўлади. Қозиқнинг қоқиш чуқурлиги 
вертикал ва горизонтал (шамол) юкламалари бўйича бўлади. 
Пойдевор таянчлари 0,5-1 м, гача ботирилади, тўкма грунт-
ларда – музлаш чуқурлигидан пастда бўлади. Пойдевор ва 
таянч плиталар ўлчамлари грунтга рухсат этилган юклама 
бўйича танланади. Лотокнинг барча элементлари, уланиш 
жойи зичлагич ва қистирмаларидан ташқари, темирбетондан 
тайёрланади.

Лотокларни алмаштириш. Лоток тармоқларини эксплу-
атация қилиш даврида унинг баъзи элементларида катта 
нуқсонлар, емирилиш ёки чўккан бўлиши мумкин, бу эса 
уларни алмаштиришни талаб этади. Лоток – каналларни ҳар 
қандай элементларини: лотокларни, устун ва қозиқ таянчла-
рини, пойдевор ва таянч плиталарини алмаштириш мумкин.

Лоток – каналлардаги таъмирлаш ишларини бажариш учун 
уч кишидан иборат звено ташкил этиш тавсия этилади: икки 
ишчи-монтажчи ва автокран машинисти. Ҳар қайси звено 
автокран ва зарурий асбоб ва материаллар билан таъмир-
ланади. Лотоклар таянчлари, пойдеворлари, таянч плитала-
рининг демонтажи ва монтажи автокран билан бажарилади; 
пойдеворни очишда котловандаги грунтга ишлов бериш, 
асосларни тайёрлаш экскаваторлар (масалан ЭО-2621) ва 
қўл билан бажарилади.

Таянчларни фундамент стаканларига ўрнатиш ва улашув-
чи учларни маҳкамлаш учун ёғоч поналар қўл билан амалга 
оширилади. Лоток тармоқларининг элементларини монтаж 
қилишининг тўғрилигини назорати нивелир, визирок ва ша-
блонлар билан амалга оширилади. Қозиқларни КАМАЗ, MAN 
автомашиналари базасидаги мобил копёр қурилмаси (С-282 
ёки С-254 дизель-болғалар) билан қоқиш мумкин.

Лоток – каналларни таъмирлашдаги ишларнинг асосий 
тури – алоҳида элементларнинг демонтаж ва монтажидир. 
Ҳар қайси элементнинг демонтаж ва монтажини краннинг 
бир позициясида амалга ошириш мақсадга мувофиқдир. (2-
расм). Кранни ўрнатишда у ҳар бир элементларини лойиҳавий 
ҳолатга қўйиб бўлгунча стропда тутиб туриши керак бўлади. 
Лоток – каналларни демонтаж ва монтажи учун кран умумий 
қоида бўйича: юк кўтариш қобилияти, стрела (хартум) нинг 
қулочи ва кўтариш баланлиги бўйича танланади. Талаб этила-
диган кранлар сони N қуйидаги формула билан aниқланади:

1 – расм. Нов каналларининг қозиқда, устунда ва ерда (грунтда) ўрнатилиш 
схемаси:

1-нов; 2-устунқозиқ; 3-қалинлиги 1-2 см бўлган цемент қоришмаси; 4-устун; 
5-бетон қоришмаси; 6-стакансимон пойдевор плитаси; 7-қалинлиги 6-10 см 
бўлган қум-шағал аралашмаси; 8–таянч плитаси. (ўлчамлар м. да).

                (1)

бу ерда: V – иш ҳажми, тн; Пк 
– краннинг сменадаги иш унум-
дорлиги, тн; n – битта краннинг 
ишчи сменалари сони.

Монтаж қилишда лоток эле-
ментларининг ҳолатини синчи-
клаб текшириш зарур. Элемент-
ларни горизонтал ва вертикал 
йўналишлардаги оғишлари 
аниқланганда кейинги эле-
ментгача уни (кран, поналар, 
тиргак ва бошқалар ёрдамида) 
бартараф этиш керак. 

Новариқларини қуриш мос-
ламаси бўйича тавсиялар. 
Ўзбекистон Республикасининг 
ҳукумат дастурига киритилган 
Сирдарё ва Жиззах вилоятла-
ридаги новариқлар қурилиши 
ва реконструкцияси билан 
боғлиқ бўлган тадбирларнинг 
ечими бўйича ЛР русумдаги 
новариқларини қуриш, таъмир-
лаш ишларида қўлланиладиган 
мосламани қўллаш бўйича 
илмий асосланган тавсиялар ишлаб чиқиш ҳозирги куннинг 
долзарб вазифаларидан бири ҳисобланади. Шу муносабат 
билан Лр русумдаги новариқларини қуриш, таъмирлаш 
ишларида қўлланиладиган мосламани қўллаш бўйича ил-
мий асосланган тавсиялар ишлаб чиқишдан иборат бўлиб, 
новариқлар қурилиши, яъни монтажи ва реконструкцияси-
демонтажи билан боғлиқ бўлган тадбирларнинг ечимини 
ҳал қилиш мақсадида новариқларини қуриш, таъмирлаш 
ишларида қўлланиладиган мосламани қўллаш бўйича илмий 
асосланган тавсиялар ишлаб чиқишда мавжуд ва таклиф эти-
лаётган мосламанинг конструктив чизмалари тақдим этилади.

Натижалар. Сирдарё ва Жиззах вилоятларидаги ЛР ру-
сумдаги новариқларни қуриш учун машина ва механизмлар 
танлашнинг илмий асосланган тавсиялар ишлаб чиқиш, объ-
ектда уларнинг ишини ташкил этиш, танланган машина ва 

механизмларнинг эксплуатацион иш унумдорлигини ва зарур 
моддий-техник ресурсларни аниқлаш имконини берадиган 
асосланган норматив-маълумот адабиётларни киритиш, 
уларнинг ишларини режалаштириш, машина механизмлар 
ишининг назоратини олиб борилди.

Сирдарё ва Жиззах вилоятларидаги ЛР русумдаги новлар-
ни (параболик лоток) кранлар ёрдамида қуришда ва уларни 
монтаж-демонтаж қилиш ишларида қулайлик яратувчи мос-
лама (кантователь)нинг схемасини ишлаб чиқиш. Мосламани 
тайёрлаш учун конструктив ҳужжатлар тайёрланди. 

Адилжан АТАЖАНОВ, катта ўқитувчи, 
Иброхим ХУДАЕВ, доцент, т.ф.н.,
Лазиз БАБАЖАНОВ, доцент, PhD,

Саидали МЕЙЛИҚУЛОВ, магистрант,
“ТИҚХММИ” МТУ.

2 – расм. Лоток – каналларнинг қурилиши 
ва таъмирлаш ишларини бажариш схемаси: 

а – лотокларни демонтаж қилиш; б – фун-
даментни кавлаб олиш, таянчларни демонтаж 
қилиш; в – асосни тайёрлаш таянчни монтаж 
қилиш; г – фундаментни кўмиш, лотокларни 
монтажи, лотокни таянчга ўрнатиш; д- нов 
каналларни автокран ёрдамида монтаж қилиш; 

1 – лоток; 2 – таянч; 3 – автокран; 4 – грунт 
отвали; 5 – экскаватор;

 6 – таянч ости котловани; 7 – эгар; 8 – 
тиргак; 9 – пойдевор плитаси; 10 – бульдозер.

